
SOALAN

YB. Tuan Mohamed Hanipa bin Maidin [ Sepang ] minta MENTERI
PELANCONGAN DAN KEBUDAYAAN menyatakan bilakah Kerajaan
akan memajukan kawasan pelancongan Batu Laut bagi menjadikan ia
sebagai pusat pelancongan yang indah dan moden dengan kemudahan
prasarana yang canggih dan lengkap sesuai dengan Batu Laut menjadi

tuan rumah pertandingan perahu layar antarabangsa setiap tahun.



JAWAPAN : DATO’ SERI MOHAMED NAZRI ABDUL AZIZ
MENTERI PELANCONGAN DAN KEBUDAYAAN

Tuan Yang di-Pertua,

Untuk makluman Yang Berhormat Sepang, di bawah Rancangan Malaysia
KeSepuluh (RMK-10) tiada sebarang peruntukan disediakan bagi menaik
taraf kemudahan infrastuktur pelancongan di kawasan Batu Laut. Walau
bagaimanapun, Kementerian ini boleh mempertimbangkan sebarang
cadangan bagi menaiktaraf kemudahan infrastruktur pelancongan di

kawasan Batu Laut sekiranya bersesuaian.

Walau bagaimanapun, pada tahun 2013 Kementerian ini telah meluluskan
peruntukan sebanyak RM270,000.00 bagi menaiktaraf Homestay Batu
Laut dengan membina sebuah dewan terbuka yang dilengkapi dengan
tandas awam, surau, pejabat dan tiga (3) buah wakaf. Homestay ini
terletak berhampiran dengan lokasi kejohanan perahu layar yang diadakan
setiap tahun. Kemudahan ini bukan sahaja digunakan untuk aktiviti
homestay malahan turut digunakan semasa kejohanan perahu layar

tersebut apabila diadakan.

Sekian, terima kasih.



